
 
 
Sámi jienat servodagas 
 
Maŋemus jagiid áigge vaššiságat ja rasisttalaš falleheamit leat čuohcan sámiide earenomážit Ruoŧa ja 
Norgga bealde. Sivvan dasa lea ee. go sámit leat bealuštan iežaset rivttiid duopmostuoluin ja 
geahččalan suddjet iežaset árbevirolaš guohtuneatnamiid. Ruošša bealde sápmelaš aktivista 
váldojuvvui bolesiid doaimmas gitta, go son bealuštii álgoálbmogiid rivttiid almmolaččat. 
 
Báikkálaš dásis dáhpáhuvvi, sámiide čuohcci uhkideami ja rasisttalaš doaimmaid lassin erenomážit 
sámiide čuohcci vaššiságat leat lassánan sosiálalaš media ja interneahta ságastallanforumiin. Dat lea 
váikkuhan sámiid sátnefriijavuhtii negatiivalaččat. Sámiid ovttaveardásaš rievtti geavahit 
sátnefriijavuođa Suomas uhkidit earret iežá jaskkodahttinviggamušat, unnitárvosažžan dahkan 
ovdamearkka dihte stereotypiijjaid bokte ja sámiid historjjás systemáhtalaččat lebbejuvvon 
disinformašuvdna. Maŋemus mánuid áigge leat sosiálalaš medias leamašan sámiide čuohcci 
jaskkodahttinviggamušat go sámit leat čalmmustahtán áššiid mat láktasit sámediggelága 
ođastusbargui. 
 
Suoma PEN -searvi ordne panelaságastallama sátnefriijavuođas ja álgoálbmot sámiid rivttiid dálá 
dilis. Panelaságastallan ordnejuvvo 13.12.2021 diibmu 18.00-19.30 (UTC +2) Zoom-prográmmain. 
 
Panelas leat mielde golbma sámi áššedovdi Helga West, Kaisa-Mari Jama ja Oula-Antti Labba. 
Helga West lea teologa ja aktiivvalaš bloggačálli. Kaisa-Mari Jama bargá nákkosgirjji ja lea 
Roavvenjárgga sámesearvvi Mii rs. ságadoalli. Oula-Antti Labba lea Suoma PEN -searvvi stivrra 
lahttu ja bargá juristan Sámiráđi olmmošriekteossodagas. Panela moderáhtorin doaibmá sámi 
sátnefriijavuođaáššedovdi Pirita Näkkäläjärvi, gii lei mielde buvttadeame vaššisáhkabargoneavvu 
Suoma PEN -searvái. Panela ságastallangiellan lea eŋgelasgiella. 
 
Suoma PEN lea jagis 1928 vuođđuduvvon girječálliid riikkaidgaskasaš 
sátnefriijavuohtaorganisašuvdna. Dat lea oassin badjel 100 riikkas doaibmi PEN Internationála. 
Vuođđogirjjis mielde PEN bealušta ja ovddida girjjálašvuođa sihke dáidaga ja olggosaddima 
friijavuođa miehtá máilmmi. 
 
Liŋkkat: 
 
the-hate-speech-toolkit-en-110621-web.pdf (suomenpen.fi) 
 
https://www.suomenpen.fi/oula-antti-labba-vihapuhe-nostaa-ikavasti-paataan-saamelaisten-
kansallispaivan-alla/ 
 
https://helgawest.com/author/helgawest/ 
 
https://kmjama.wordpress.com/ 

